
CAIB. XVIIL

OHA TAD AG RADH,

HA e air a radh ga‘m falbh &’ bhreug
air astar anabarrach fada ann an dine

gle ghoirid, agus tha so fior gu ledr.

Tha e mar an ceudna soilleir gu lebdr do
dhuine sam bith & bheir fa near e, gar aun do’n
bhréig is luaithe a bheir daoine creideas na do’n
fhirinn. Ach ma bhiss tomhas mor de sgainnil
anns an naigheachd fhivinnich, siubhlaidh i cho
luath ris o’ bhréig fhein, Tha ni diginn anns an
duine gn nadurra a tha toirt air barrachd mor
tlachd a ghabhail ann a bhith ‘e aithris mi-chlin
na ann a bhith ’s aithris d‘e'ﬁ.dh chliv. Tha an
nadar truaillidh so m fhateinn :uo' gach dm, agus
anns gach aite. Tha tomhas dhe'n spiorad so vi
fhaicinn, eadhoin air an latha *n diugh, am measg
nan daocine a tha gu fcilmlsmc}ra.-v aideachadh na
diadbachd. Hi clmi

Sirdenchas auns - an

eucoir a cheart cho m 1:3 Tig daoine a’s roiosm

th’ anns, an dublma
m.(l so tur fulamh

i gu'm bheil
diadbachd; ach

Dhe a bha, m facal as air
ladh an cridheachan,

Adr aon doigh’no doigh eily, sgap an naigheachd
air feadh na dithehadh gu'n robh am mapr ‘na
dhroch dhiwine mu'n d’ thainig ¢ do'n dithaich,
agus gu’n robh e ’eur moran dhe na nithean a bha
bean an uachdarain a' cur gla iounsuidh air son
nam bochd air leith aiv son fheumn'fhem agus feam
a theaghlaich,  Mar a tha e furasda gu s a
~ thuigsinn,. bha gach sgeul a; bha air aithris m'a
_thimchioll moran na bu mhbigsa na roigeadh e
leas a bhith. - Ged a bha am maor donn gu ledr,
cha robh e ¢ho flor c]l*on ‘s & bha dacine & cur
a8 o leith, : R

&e ann an 1‘mgh-

Ach bha na nmgh'e‘:.c.ldan a bha air an aithrig
m'a thimehioll air an cur mar bu trice “ann am
‘briathran cho gleusda ’s nach robhe furasda wrra
chinnteach fhaotainn air an deanadh am maor
agus-a chiirdean greim. (ed a. bha-na naigh-
eachdan ann am beunl gach duine, cha robh duine
sam bith comasach air wera a thoivt seachad bu
chinatiche na “Tha-iad-sg-radh.” A nis, tha e
soilleir gu leor nach dean an lagl greim air “Tha-
ind-ag-radh,” agus air an aobhar sin faodaidh
“Tha-lad-agradh” gu leor a radh anns nach bi
aon fhacal firinn, : ;

Ged a bha am maor 'na dhuine eucorach, bha
o glé thlachdar agus glé avidheil v1 dacine an am
2 bhith bruidhinn riutha, agus &' deanamh
gnothaich riutha. Bha fhios aige nach freagradh
a’ chaochladh de dhoigh dha. DMar bu shuidh-
ichte & bhiodh e ’na inntinn air gnothaichean
cavach, mealltach a dheanamb, is ann a 1 acidh-
eile s bu bheulsicha s bu bhrosgalaiche a bhiedh
e ris na daoine, Aguos air an acbhar sin, bha

aireamh nach bu bheag dhe 'n t-sluagh nach robh
a’ ereidsinn gu'n robh eucoir no eas-onair sam bith
ceangailte ris.

Am measg na muinntiv aig an robh amhrus
laidir gu'm bu dueine eucorach a bh’ ann, bha
aireamh bheag a’ seasamh gu dileas air a thaobh,
Bha iad a’ deanamh so, cha b’ ann a chionn gu’n
robh meas wor aca air, ach a chionn gu’n robh
araon eagal aca roimhe, agus mar an ceudna gu’n
robh iad @ smaointean gw'm'b’ e an gliocas agus
am buanachd a bhith gu teith, dealasach ' seas-
amh air a thaobh. Agus cha do chaill iad dad le
bhith air a thaobh; oir bha e gu bog, balbh a’
gabhail a h-uile cothrom a gheibheadh e air fear-
ann math a thoirt dhaibh, agus air moran de dly’
obair an nachdarain a chut- nan lamhan.

Ged a fhuair am maor am maech gu ’n robh Air-
eamh mhor de shluagh na dathehadh ’ga ruith sios
air chul & chinn, ¢ha robh © ‘leigeadh dad air.
Bha de ghliocay agus de thuigse ann na bha ’toivt
air a chreidsing gu’m b’ fheare dba gu mdr fuir-
each samhach, agus leigeadh leis a’ mhonabar a
bha ‘'measg nan dagine dol bas, na tdiseachadh
ris an tuilleadh diumha;dh a chosnadh dha fhein
le tearmadh vi bagradh aiv ﬁluwrh na dithehadh
gu léir. A bhaprachd

a’ hi'e_i@himh gea a rachadh e gn lagh. Chuir e

« thein agas a-theaghlach romparnack-biodh coltay

gruaim no dinmbaidh orra i neach sam bith dhe
‘n whuinatir a bha ‘labhaiet gu h-olo mu'n deidh-
inn. Bar so chaidh aca air tomhas mdr de
dbeadhi-ghean nan daoine a ghleidheadh.

Ced a bha e air innseadh don mhaor’s & a
theaghlach gu'm ble Aonghas is Dombull a sgaoil
an naigheachd mu dheidhinn aodaichean nam
bochd air femdh T dut}rc Jl; eha robh iad an
toiseach 7 ga ciumdsmn. n a bha mae Lach-
u innseadh agus gu
bhun gun bharr, cha
deis dha. A bharr-
'a air Aonghas agus

lainn fo a.min a bhith ma
deanamh nalg?'eezchd.m &
robh dad a’ toirt moran
achd air s0, bha mens mb
ads Domhull agus bha dbehas l8idir aca gu'n lean-
adh dad air o bhith ’tathaich an taighe mar bu
ghnath leotha. Bha fhios aca gu'm b'e an gliocas
a bhith rdidh ri teaghlach. Dhomhuill Hearraich
air a h:uile cor, o'n a bha sﬁ'a_s,s mor aig an uachd-
aran aiv fhein agus air Aonghas a mhac: Bha
fhios aca gu'n ereideadh an t-uachdaran Domhull
Hearrach air thoiseach air sluagh na. dathchadh
gu léir. Agus db’ fhaodadh ¢ sii: oir: bha
Domhull Hearrach ’na sheirbhiseach cho dileas
's 8 bh' aig maighstir riamli '

Ach a dly’ aindeoin cho toileach ’s gw'n robh fad
air chivdens a chumail suss 1i teaghlach Dhomh-
uill Hearraich, dh’ fhairlich an gnothach orra.
Bguir Aonghas agus Domhull a dhol an edie an
tuighe aca. Cled a bha Aonghas aotrom, gorach,
agus iomadh uair glé dheas gus jomadh ni ‘a radh

agus a dhieanamh nach biodh aon chuid freagarr-
ach no domchuidh, cha robh cealgaireachd « sam
bith ann,  Aon wair’s gw'n do thionndaidh ’inn-
tinn an aghaidh &' mhaoir agus o theaghlach,
cha rachadh e steach air an dorus aca ged a

~-bm i

caeradh’ a chrocl(?dh i A

bheirteadh duais mhor dha.  Agus bha Domhull,
a chompanach, a cheart cho aindeonach ri
Aonghas fhein mu dhol do thaigh a’ mhaoir
Cha b’ e cho beag’s a bha de cheilg ann an
Aonghas a bha uile gu Iéir & toirt air taigh a
mhaoir a sheachinadh, ach a chionn nach leigeadh
an naire leis a bhith cho dana’s an taigh’s a b
abhaist dha an deigh a bhith ’farchluais aig na
h-ninneagan. Ach na’n robh e cho lin de 'n
cheilg ri iomadach fear, rachadh e do’'n taigh air
chéilidh mar bu ghnath leis, gun naire gun
athadh.

Thug muinntir an dite an aire nach robh Aon-
ghas is Domhull a’ dol an gaoth taigh a mhaoir,
agus thug sin orra gu'n do chreid iad gu'm faca
no gun cual’ iad nithean nach do chord riutha.
Bha iomadb aon dhiubh glé thoileach fios an
aobhair fhaotainn, Agus an uair a theireadh iad
“Tha iad ag radh, ’Aonghas, gu'm faca s gu
cuala tusa agus Domhull beag maec Sheumais
nithean aig taigh &’ mbaoir nach fhuiling an
solus fhaieinn,” theireadh Aonghas riutha, “Mur
*eil urra agaibh a’s fivinniche na “Tha-iad-ag-radh,”
cha ’n fhiach bhur seanachus bonn-a-h-ochd.
Mar a thuirt an seanthacal, “Bu chmr ‘Tha-lad-

tana ’‘ga cheasnachadb. Aaus rau dheidhinn
Dhomhuili bhig, di’ ¢isdeadh ¢ 1is na daoine a
bhiodh ’ga cheasnachadh mu'n chuis mar gu’m

biadh ¢ dall, bodhar. Ged & chuir Aonghas

is Domhull rompa nach tﬁgﬂ.ﬂh iad guth no iom-
radh ri duine sam hith air a.on ni dhe na chunn-

aic’s a chual’ iad, ghabh a h- vile duine amhrus

gw'm faca’s gu'n cual” ind moran dhmch nithean
mu thaigh a mhaoir a bharrachd air na bha mac
Zachlainn ag innseadh. Ged a bhatmbdran naigh-
cachdan air an aithrie o bheul gu beul air feadh
na duthehadh mu'n deidhinn, bha na nz&igikeaéhd—
an 50 air a dhol bas lectha fhein mur b’e na thuirt
te de nigheanan a’ mhaoir mu dhéidhinn Aongh-
ais is Dhomhuill. Bha teaghlach a mhaoir &'
cumail am mach ri bean Dhomhuill Bhain gu’n
robh meas mbr aca oirre, agus bha iad a gabhail
a heuile cothrom air a bhith eaoimhneil, comhrait-
each rithe, cha b’ ann a chionn gu ’'n roh ‘meas
mor sam bith aca oirre, ach a chum gu 'ur faigh-
eadh iad fios uaipe air gach naigheachd a bhiodh
am measg an t-sluaigh. Air latha draidh chaidh
bean Dhombhuill Bhiin air chéilidh do f?:aigh a
mhaoir. Rinneadh fodhail mhor rithe, agus air
cagal gu'm faiceadh am maor i, rinneadh ouirm
shoghmhor dhi anns a’ chlosaid. ~ Fhuair i lan na
slige dhe’n stuth laidir & bl aig ‘bean 2’ mbaoir
anns a' bhotul-chdise mwn do bhlais i air na
nithean matha a chuireadh air a beulaobh. Bha
‘te'dhe na nigheanan ’‘na suidhe comhladh rithe
aig o’ bhord, agus a’ frithealadh dhi cho ciiramach
’s ged a b'e bean an uachdaran a bhiodh innte.
Ged a bha hean Dhombuill Bhain gﬁ nadarra
deas-bhriathrach gu leor, chuir an stath a bh’
anns #' bhotul-chéise gu bareachd bruidhne i
“Tha ad ag radh,” ars’ ise, “nach ’eil mac Dhomb-
uill Hearraich agus mac Sheumais a’ tighinn an

cdir an taighe agaibh an drasta, agus tha e air
aithris gu 'm faca ’s gu ’n cual’ iad rudan nach do
chord riutha. Ach cha d’ thug mi thin geill sam
bith do na chuala mi. Tha amhrus agam nach
’eil anns an dithis ghillean ud ach sgaomairean
suarach nach creid duine tirail sam bith. Ged a
tha ’n truaighe air mac Sheumais tha na seachd
truaighean air mac Dhomhuill Hearraich. Cha
chreidinn aon fhacal a thigeadh as a bheul ged a
bhiodh an fhirinn aige. Fhuair mise mo dhiol
dhe theangaidh mhosaich mar tha, agus cha’n ’eil
farmad sam bith agam ri daoine a theid ’na
bheul.”

“A nis, a bhean Dhomhuill, o’n is tu te th’ aun,
innsidh mise dhut ciod a thug orra an taigh
againne a sheachnadh. Ach air na chunnaic tu
riamh na toir guth ri duine bed gur e mise a dh’
innis dhut e. Bha iad nan dithis a’ tathaich an
taighe againne, agus bha sinn aoidheil, caoimh-
neil riutha mar a bha sinn ris a h-uile fear eile
dhe’n sedrsa a thigeadh rathad an taighe, Ach
an uair a thuig sinn gu’n robh iad a maideachadh
ormsa agus air mo phiuthair gus ar posadh, leig
sinn ris dhaibh nach biodh gnothach againne ri
fear seach fear dhiubh. Rud a bha nadarra gu
lebr, ghabh iad so gu h-ole. Agus cha’n fhogh-
nadh leotha an taigh a sheachnadh, ach dh’fheum-
adh iad a bhith *togail droch naigheachdan air an
teaghlach againn. Bhiodh éis posaidh oirnne mu
'n gabhamaid fear seach fear dhe ’n dithis.” Bha
moran comhraidh eatoria mu thimchioll gach
naigheachd a bha air feadh na duthchadh air
nach ruigear a leas iomradh a thoirt an so.

Mu’n d thainig ceann seachdain sgaoil an
naigheachd air feadh nam bailtean gu’n robh
Aonghas agus Domhull ag iarraidh dithis de
nigheanan a' mhaoir, agus nach gabhadh te seach
te dhiubh a h-aon aca. Bha cuid ’ga chreidsinn,
agus cuid eile nach robh. Chuala na gillean
thein an naigheachd, agus thuig iad gu math c’ar
son a thogadh i. Ach cha do chuir i gruaim sam
bith erra, agus cha mho a thuirt iad nach robh i
fior. An uair a chuirteadh a’ cheisd ri Aonghas
m’a; dheidhinn, theireadh e:

#Tri nithean ’s na gabh nair’ asd’,
Ged nach tigeadh iad ri d’ chaileachd—
Each’ gad thilgeadh, bat’ gad fhagail,
’S bean le tair ’gad dhitltadh.”

(Ri leantuinn.)

+3

Banrigh Bhictoria.

IDH cuimhne aig sluagh an t-saoghail gu
brath air Banrigh Bhictoria. Cha robh a
leithid riamh air an talamh, agus tha sinn a
chreidsinn nach bi. Cha'n e mhéain gu'n robhi a’
riaghladh thairis air JTompaireachd fharsuinn
Bhreatuinn—Tompaireachd dhe 'm bheil earran
anns a h-uile cearn dhe ’n t-saoghail mu’n
iath'a’ ghrian—na b’ fhaide na h-aon sam bith
eile & bha riamh air cathair rioghail na rioghachd,
ach bha i mar an ceudna a’ riaghladh gu glic, gu
cothromach, agus gu ceart.

Cha robh i fichead bliadhna dh’ acis an uair a
thoisich i ri riaghladh. Thoisich i ann an ainm
Dhé. An uair a dhuisgeadh as a cadal i an oidh-
che 'dh’ eug Righ Uilleam IV, brathair a h-athar,
a-chum gu'm biodh i gun dail air a gairm ’na
Banrigh, agus a thugadh an lathair Comhairle
Dhiomhair na rioghachd i, b’ e a’ cheud iarrtus a
rinn i, gu'n deanadh am fear dreachd cho ard ’sa
bh’ anns an Eaglais, agus e aig an am anns an
t-sebmar anns an robh a’ Chomhairle ecruinn,
trnuigh ri Dia air a son, agus maille rithe. Cha

MAC-TALLA

b’ ann ri fuil agus febil a chuir i a comhairle, ach
ris an Tighearna Dia Uile Chumhachdach, a bha
na aonar comasach air edlas agus tuigse, agus
gliocas araon aimsiveil agus spioradail a thoirt dhi.
Bha lan fhios aice gu’n robh uallach ro throm gus
a bhith air a leagadh air a guvaillean ann am
freasdal glic agus cothromach an Tighearna, agus
thuig i gu soilleir nach robh e’n comas dhi a
dleasdanas a chur an gniomh mar bu chdir dhi as
eugmhais cuideachadh agns comhnadh an Tigh-
Cha'n
’eil e 'na ioghnadh mor leinn ged a shoirbhich cho
teagasg dhuinn

earna aig gach am agus anns gazh Aite.

mor leatha, oir tha facal Dhe o’
gu soilleir, g’'m bi soirbheachadh aimsireil agus

spioradail aig gach neach a thoisicheas ann an tus
a laithean ri iarraidh an Tighearna, agus a bhios

"ga jarraidh o latha gu latha le creideamh, agus le

uile dhiirachd a chridhe.

Bha ’n doigh anns an do thoisich a’ Bhanrigh ri
riaghladh, agus anns an do lean i air riaghladh
gus an latha mu dheireadh, 'na bheannachd dhi
fhein, dh’ a teaghlach, agus do'n aireamh mhor
shluaigh a bha fo a riaghladh air feadh an t-saogh-
ail. Cha ’n e mhain so, ach bha e ’na bheann-
achd do cbuid mhor de rioghachdan eile an
t-saoghail. Tha 'n doigh anns am bheil rioghach-
dan an t-saoghail gu léir an diugh 'ga caoidh, na
dhearbhadh soilleir dhuinn gu’'n robh meas mor
aig uile rioghachdan agus uachdaranan an domh-
ain oirre. Tha e furasda dhuinn a thuigsinn gu
’m bheil e nadarra gu letr do dhaoine, ciod sam
bith inbhe anns am bi iad, eisimpleir na daoine
air am bheil meas aca a leantuinn ann an tomhas
beag no mor. Agus tha dochas againn gu’m bi
righrean agus banrighrean an t-saoghail, gu son-
raichte a’ chuid sin dhiubh a tha nis a leigeadh
ris gu’'m bheil, agus gu'n robh meas mor aca air
Banrigh Bhictoria nach maiveann, a’ feuchainn ri
bhith ’caitheamh am beatha gu measarra, gu
cothromach, agus gu diadhaidh mar a bha ise.

Ged a’ bhiomaid a sgriobhaidh m’a deidhinn gu
cionn bliadhna, cha bhiodh e an comas dhuinn
trian dhe na buadhan inntinn a bhuilicheadh
oirre a chur sios anns na duilleagan so. Ged a
tha moran air a sgriobhadh mar tha m’a deidhinn,
araon ann am paipearan, agus ann an leabhraich-
ean, cha 'n ’eil ann ach beagan an coimeas ris na
rachadh aig daoine air a sgriobhadh.

Tha &ireamh mhor de shluagh an t-saoghail a’
smaointean gu'm bheil na righrean agus na ban-
righrean a’ caitheamh am beatha gun moran math
a dheanamh. A thaobh an dbigh air am bheil an
Tompaireachd fharsuinn do’'m buin sinne air a
riaghladh, tha cuid mhor dhe'n t-sluagh a’ smacin-
tean gu’m bheil ciiram agus uallach na rioghachd
gu léir air an leagadh air guaillean na Parlamaid.,
Ach cha’n ’eil so fior ach ann an tomhas beag.
Mar is dirde suidheachadh neach sam bith, is ann
Faodar a
radh le firinn nach robh neach bed air an talamh

is md tha de dh’ uallach m’a cheann.

aig an robh uiread ri dheanamh ’s a bh’ aig a’
Bhanrigh. Cha robh gnothach cudthromach sam
bith a thigeadh, o &m gu dm, fa chomhair luchd-
riaghlaidh na rioghachd nach robh air a thoirt air
beulaobh na Banrigh. Ged a bha comhairlichean
lionmhor aice, bu mhath leatha fios a bhith aice
air a h-uile gnothach cudthromach a thigeadh fa
‘n comhair. B’ e a dleasdanas, a reir an ordugh-
riaghlaidh leis an robh an rioghachd air a riagh-
ladh o chionn iomadh linn, a bhith ag aontachadh
leis gach ni a chitheadh na h-dvd-chomhairlich
agus a’ Pharlamaid iomchuidh a dheanamh. Ach
bu trie a thainig oirre a bhith 'reusanachadh ris
an luchd-comhairle an uair .a thigeadh iad ’na

lathair air cheann an gnothaich. Tha cuid dhiubh
a nis ag aideachadh, gu’'m 1’ ann na ceann-se a
bha ’chomhairle cheart a’ cinntinn mar bu trice,
agus nach b’ ann ’nan cinn-san. Ach aon uair’s
gu'm faiceadh ise nach biodh na combhairlich idir
dednach deanamh mar a bhiodh e ag iarraidh orra,
Jeigeadh i leotha deanamh mar a chitheadh iad
fhein iomchuidh. Tha iad ag aideachadh gu saor
guw'm b’ ann aicese a bha ’chomhairle bu ghlice,
agus an uair a dheanadh iad rad sam bith nach
robh ceart 'na sealladh-se, gu’'m biodh aobhar aith-
reachais aca 'na dhéigh sin. Ged a thachradh
dbi, mar is minic a thachair, a bhith tine mhath
a’ reusanachadh ris na comhairlich, agus ag iarr-
aidh orra deanamh mar a bhiodh i fhein 2’ smaoin-
eachadh a bha ceart, cha’n aithnicheadh a h-aon
Cha
chualas riamh go’m facas coltas feirge air a gniis.
Tha so &’ nochdadh dhuinn, gu'n robh i anabarr-
An neach a tha laidir
’na inntinn, theid aige air smachd a chur air an

aca gu'n rebh gruaim sam bith oirre rintha.

ach 1aidir 'na h-inntinn.

theirg agus air a’ chorruich, an uair a thoisicheas
iad ri dusgadh an taobh a staigh dheth.

Tha aobhar sonraichte air etl a h-uile rud a tha
’tachairt anns an t-saoghal. Tha cuid dhe ’n
aobhar leis am bheil soirbheachadh aimsireil agus
spioradail a tighinn a dh’ ionnsuidh dhaoine, ann
an lamh an Tighearna, agus cuid eile ann an
lamhan dhaoine. B’ e athair na Banrigh, Diuc
Chent, am mac a b’ dige a bh’aig Righ Seoras
III. Agus b’ e am mac cho math ’s a bh’ aig
’athair. Cha robh moran airgid riamh m’a ldiimh,
agus cha bu mhisde ctisean sin dad. Phos e
bantrach Prionnsa anns a’ Ghearmailt, Bha o
bhantrach so 'na boirionnach anabarrach glie,
tuigseach, diadhaidh, agus mnaoi cho math agus
cho dleasdanach ’s a b’ urrainn a bhith.

An uair a thuig Diuc Chent agus a bhean gu
n robh teaghlach air thuar a bhith aca, chuir iad
rompa gu'n tigeadh iad do Shasuinn mu ’m beir-
teadh an leanabh. Bha fhios aca gu’m b’ e an
leanabh a bha gu tighinn, co dhiubh bu mhac no
bu nighean a bhiodh ann, a bhiodh ’na oighre air
Crun Bhreatuinn, Agus air an acbhar sin, cha
bu toil leotha gu'm biodh an leanabh air a bhreith
anns a’ Ghearmailt. Ach gu mi-fhortanach bha
iad cho gann a dh’ airgiod ’s nach robh e 'n comas
dbaibh tighinn gu ruige Sasunn anns an doigh
anns am bu mhath leotha tighinn. Chuir an
Diuc fios gu fear dhe ’bhraithrean a’ dl’ iarraidh
airgid air gus a’ ghnothaichean a chur an ordugh,
agus am faradh a phaigheadh gu ruige Sasunn
mar a dh’ fheumadh fear dhe sheorsa a dheanamh.
Agus mar is minic a thachair, cha d thug a
blirathair fuasgladh dha ann an latha na h-diginn.
Ach thug neach eile dha na bha dhith air.
Beagan tiine an deigh dhaibh tighinn do Shasunn,
rugadh an leanabh, agus thugadh Aleesandrina

Bhictoria mar ainm oirre.

Cha robh i bliadhna db’ aois an vair a dh’ eug
a h-athair. Rinn a mathair gach ni a ghabhadh
deanamh gus a togail anns gach doigh a bha
math, agus fiorghlan, agus clitiiteach. Ged a bha
gach frithealadh air a dheanamh dhi le deadh
bhanaltruman, is gann gu'n leigeadh a mathair as
a sealladh i, air eagal gu 'm faiceadh no gu’n
cluinneadh i dad sam bith a chuireadh droch eis-
impleir roimpe, no a thogadh droch smaointean
‘na cridhe. Bha e eadhoin air a thoirmeasg
dhaibhsan a bhiodh a’ frithealadh dhi, innseadh
dhi gu'n robh i gus a bhith fhathast na Banrigh,
air eagal gu'm fasadh i mor aisde fhein.

O thus a h-dige bha i air a teagasg o fhacal
Dhé. - Bhiodh am mathair ag trnuigh air son
agus maille rithe gach madainn is feasgar. An
uair a bha i eadar a seachd deug ’s a' h-ochd
deug, air dhi a bhith ’tuigsinn gu’'n robh i gus a
bhith 'na Banrigh, rinaich i, ann an neart an
Tighearna, gu'n tugadh i i-fhein suas gu buileach
do Dhia agus dh’ a sheirbheis. Agus chum i ris
a’ bhoid so gu latha ’bais.



O’n a bha i fhein ’na dilleachdan, agus a math-
air gann gu leor de nithean matha na beatha so,
a reir an t-suidheachaidh anns an robh i, bha
truas mor aice riamh ris na dileachdain. Bha 1
ochd bliadhna deug ar fthichead 'na bantraich agus
air an aobhar sin, bha co-fhaireachadh mor aice
ris na bantraichean.

Bha i ’na mnaoi mhath, ’na mathair mhath, 'na
Banrigh mhath, agus na coimhearsnach math.
Faodar a radh m’a deidhinn mar a thuirt am
fear-eachdraidh. mu dheidbinn Heseciah, righ
Tudah: Rinn i an ni sin a bha math, agus ceart,
agus firinneach ann am fianuis an Tighearna a
Dé.  Agus a thaobh gach oibre air an do thoisich
i ann an seirbhis taighe Dhé, anns an lagh, agus
anns na h-aitheantaibh, a dh’iarraidh a D¢, vinn i
e le a h-uile chridhe, agus shoirbhich leatha.

Rinn sluagh na h-Tompaireachd fharsuinn a
bha fo riaghladh, caoidh is bron air a son, agus
mar an ceudna, direamh do-aireamh de shluagh

eile an t-saoghail. Ts e barail nan uile nach robh
nimhaid fo’n ghrein aice. T,

Sdeulachdan Arabianach.

—maio

Ganem.

CAIB. VII

NNS a’ cheart am chuir an righ air falbh
Giafar, agus air dha bhith gu mor fo
bhuaidh na feirge, sgriobh e le 'laimh fhein an
litir a leanas a dh’ ionnsuidh righ Shiria, a bha
chomhnuidh ann an Damascus, agus a bha g
iocadh eis dha :—

Litir o Righ Haroun Alraschid gu Mohamed
Sinebi, Righ Shiria,

“A Cuaraip,—Tha ’n litir so ag innseadh
dhut gu’n d’ thug marsanta a Damascus, do 'n
ainm (Ganem, mac Abou Aidhoub, a thaobh
Fetnah, a’ bhan-oglach a’s tlachdmhoire a bk’
agam, agus gu 'n do theich e. Is e mo thoil-sa,
an uair a leughas tu an litir so, gu 'n dean thu
mion-rannsachadh air a shon, agus gu 'n cuir thu
ann an sas e. Agus an unair a gheibh thu greim
air, cuiridh tu ann an iaruinn e, agus tri latha an
deigh a cheile, bheirear leith cheud buille dha le
cuip. 'Na dheigh sin falbhar leis feadh a’ bhaile
gu leir, agus biodh fear a’ glaodhaich roimhe, ag
radh, ‘So am peanas a’s lugha ’ni ceannard nan
creideach air fear sam bith a bheir oilbheum dha,
no a thruailleas aon de chuid banoglach ’Na
dheigh sin cuiridh tu an so e g’ am ionnsuidh-sa
fo fhreiceadan laidir. Is e mo mhiann gu 'n
tugadh tu fa near a thaigh a spuinneadh ; agus
na dheigh sin gu 'm biodh a h-uile clach dheth
air a leagadh gu lar, agus gu 'n tugteadh a h-uile
ni dhe ‘m bheil an taigh air a thogail am mach as
a’ bhaile a dh’ ionnsuidh meadhain a’ chomh-
naird. A bharrachd air so, ma tha athair, no
mathair, no peathraichean, no mnathan, no nigh-
eanan, no luchd-daimh sam bith eile aige, thoir
aithne an rusgadh; agus an uair a bhios iad
ruisgbe, thoir fa chomhair sluagh a’ bhaile iad fad
thri latha, agus bagair am bas air duine sam bith
a bheir biadh no fasgadh dhaibh. Tha mi 'n
dochas gu 'n dean thu mar a tha mi ag aithneadh
dhut gun dail sam bhith.

“ HAROUN ALRASCHID.”

An uair a sgriobh an righ an litir so, chuir e
teachdaire air falbh leatha le cabhaig, agus di’
ordaich e do 'n teachdaire calamain a thoirt leis
a chum gu ‘m faigheadh e fios na bu lnaithe ciod
a rinn righ Shiria ri Ganem.

Tha calamain Bhagdad comharraichte anns an
doigh so ; ciod sam bith cho fada air falbh’s gu
’n toirear iad, tillidh iad do Bhagdad cho Iluath ’s
a leigear as iad, gu sonraichte an uair a bhios na
h-eoin aca. Tha litir air a ceangal fo na sgiathan
aca, agus air an doigh so, gheibhear fios ann an
uine ghoirid a aiteachan fad air falbh.

Bha ’n teachdair a chuir an righ leis an litir a’
dol air adhart gun stad a latha’s a dh’ oidhche,
o’n a bha ’n gnothach a dh earbadh ris cho
cabhagach. An uair a rainig e Damascus, ghrad
chaidh e do luchairt an righ, agus mar urram do
righ Bhagdad, shuidh righ Shiria air an righ-
chathair mu ’n do ghabh e as a laimh an litir.
An uair a thug an teachdaire an litir dba, sheall
e oirre, agus an uair a dh’ aithnich e an lamh-
sgriobhaidh, di’
chomharradh air an urram a bha e 'meas dligh-

eirich e ’na sheasamh mar
cach do righ Bhagdad, agus phog e an litir,
Chuir e a lamh air a cheann mar chomharradh
gu 'n robh e deas. gus umhlachd a thoirt do ’n
aithne a fhuair e. D’ fhosgail e i, agus an uair
a leugh e i ghrad thainig e nuas bhar na cath-
rach. Gun dail sam bith, mhareaich e fhein
agus ard oifigich na clirte air falbh gus a dhol a
dh’ ionnsuidh an taighe aig Ganem. Chuir e fios
air ard-bhreitheamh a’ bhaile gus a dhol comhladh
ris fhein agus ris an fhreiceadan.

Cha @’ fhuair a mhathair litir no fios sam bith
eile o Ghanem o’
Bagdad. Ach

thalbh comhladh ris dhachaidh, agus dl’ innis

n a dh’ fhalbh e gu ruige
thill na marsantan eile a dIY

iad db’ a mhathair gu 'n d’ fhan e ann am
Bagdad, agus gu 'n robh e slan fallain. Ach air
a shon sin, o nach do thill e dhachaidh mar a
rinn each, agus nach do sgriobh e g a h-ionn-
suidh, cha chreideadh a mhathair gu 'n robh e
beo. Bhai g’ a deanamh fhein
gu 'n robh € marbh ’s gu 'n do chunir i nimpe
eideadh broin. Bha i 'caoidh Ghanem mar gu 'm
biodh i fhein an deigh fhaicinn a’ basachadh,

cho cinnteach

agus mar gu 'm biodh i an deigh a shuilean a
dhunadh. Cha robh mathair riamh ’'na leithid
de staid bhronaich. Agus an aite comhfhurtachd
a ghabhail, is ann a bha i ’cumail suas a’ bhroin.

Thug i fa near taigh-adhlacaidh a thogail anns
a’ chuirt a bha mu ’n cuairt an. taighe aice, anns
an do chuir i iomhaidh a mic, comhdaichte le
aodach dubh. Chuir i seachad a’ chuid bu
dhe 'n latha ’s dhe 'n oidhche anns an taigh so a’

mho

caoidh gu trom air son a mic, mar gu 'm biodh e
air adhlacadh Agus bha Aleoclomb, a
h-ighean mhaiseach, an comhnuidh maille rithe,
agus a’ sileadb nan deur cho frasach rithe fhein.
Bha iad greis mhath a’ cur seachad na h-uine
Agus o 'n a bha na coimbears-

ann.

ri bron mar so.
naich an comhnuidh ’g an cluinntinn a’ gul ’s &’
caoidh, bha truas gu leor aca riutha. An uair a
thainig Mohamed Sinebi, an righ, thun an doruis
agus a bhuail e aige, dh’ fhosgail an t-searbhanta
an dorus dha. Ghabh e steach le cabhaig, agus
dh’ fheoraich e an robh Ganem a staigh.

Ged nach fhac’ an t-searbhanta Sinebi an righ
riamh roimhe, thuig i gu math leis na bha de
dhaoine ’na chuideachd gu ‘m feumadh gur e aon
de na h-ard oifigich a bhuineadh do Dhamascus a
bh’ ann. “Mo thighearna,” ars’ ise, “tha ’n
Ganem sin a tha sibh ag iarraidh marbh. Tha
‘mhathair, mo bhanamhaighstirsa, anns an taigh-
adhlacaidh sin thall, agus i gu trom’g a chaoidh.”

Cha do chuir an righ suim sam bith anns na
thuirt an t-searbhanta ris, ach thug ¢ ordugh do
na saighdearan an taigh a rannsachadh gu math
feuch am faigheadh iad Ganem. An sin chaidh e
thun an taigh-adhlacaidh, far am fac’ e a’
mhathair agus an nighean 'nan suidhe air lar-
bhrat mu choinneamh iomhaidh Ghanem, agus
iad a’ sileadh nan deur gu frasach.

An uair a chunnaic na boirionnaich bhochda so
an righ, chuir iad srol air an aghaidhean. Ach
dh’ aithnich mathair Ghanem gu 'm b’ e righ
Dhamascuis a bh’ ann. DR’ eirich i as an aite ’s
an robh i 'na suidhe, agus leig i i-fhein 'na sin-
eadh aig a chasan,

“Mo bhean mhath,” ars’ esan, “bha mi ag
amharc air son do mhic Ganem; am bheil e
an so?”

“Ochan ! mo th' ;hearna,” ars’ 2’ mhathair, ‘s
fhad 0 ’'n a dh’ eng e. B’ fhearr gu’n d’ fhuair
mi de thoileachad’t a chuir anns a’ chiste-laidhe le
mo lamhan fhin, agus gu 'n robh a chnamhan
agam anns an taigh-adhlacaidh so! Oh,' mo
mhae, mo mhae gradhach!” Bha i air an corr a
racdh mur b’ e 2 ’n robh 1 air a clacidh c¢ho mor
le trom-bhron s nach robh e 'n comas dhi lean-
tuinn air brui _hinn ris.

Bha Sinebi na dhuine caomhail a thaobh
nadair, agus i ha co-fhaireachadh aige ri creutair-
ean truagha. i

“Ma ’s ann aig Ganem 'na onar a tha ’choire,”
ars’ esan ris thein, “c’ar son a dheanteadh diogh-
altas air a iahathair s air a phiuthar’s jad neo-
chiontach? Ah! a Haroun Alraschid, is cruaidh
an cridhe & th’ agad! Nach tu a tha ’cur an
doilghios crm an uair a tha thu ’toirt orm diogh-
altas a dheanamh air creutairean neo-chiontach
nach d” thug oilbheum sam bith dhut!”

Thainig na saighdearan agus dh’ innis iad do 'n
righ nach d’ thuair iad Ganem ged a rannsaich
iad gn math air a shon. Bha fhios aige gle
mhath iach robh e ri ’fhaighinn; oir thug an
suidheachadh deurach, tursach anns an robh na
mnathan dearbhadh dha nach robh e’s an taigh.
Bha e an impis a dhol as a chiall a chionn gu’n
robh aige ri umhlachd a thoirt do ’n ordugh a
thug righ Bhagdad dha.

“Mo bhean mhath,” ars’ esan ri mathair
Ghanem, “thig fhein agus do nighean am mach
as an taigh-adhlacaidh sin! cha 'n aite sabhailte
dhuibh e.” .

Chaidh iad am mach, agus air eagal gu n
tugadh neach sam bith tamailt - dhaibh chur e
dheth an fhalluinn a bha uime, agus chuir e
timchioll orra le cheile i, agus dh’ iarr e orra
cumail dluth dha.

An sin thug e ordugh do ’n t-sluagh gach ni a
bh’ anns an taigh a thoirt leotha. Rinn iad so le
ciocras mor, agus iad a’ glaodhaich cho ard’s gu
'n do-chuir iad eagal mor air mathair Ghanem ’s
air a phiuthair, gu sonraichte a chionn nach robh
fhios aca ¢’ar son a bha leithid a dhroch obair a’
dol air aghart. Thug an sluagh leotha am bathar
bu luachmhoire bha ’s an taigh, cisteachan lan
saoibhreis, lar-bhrait Phersianach agus Innsean-
ach a bha anabarrach grinn, cluasagan a bha
comhdaichte le aodach fighte le or is airgiod,
soithichean shina ro luachmhor: a dh’ aon fhacal,
cha &’ fhag iad dad an taobh a staigh dhe ’'n
dorus ach na ballachan loma. Bu shealladh ro
bhronach do na mnathan uaisle a bhith faicinn
an cuid dhe 'n t-saoghal air a thoirt air falbh
agus gun fhios aca car son a bha leithid de
ghnothach eucorach air a dheanamh orra.

An uair a thugadh -gach ni air falbh as an
taigh, thug Mohamed Sinebi ordugh do ’n ard-
bhreitheamh an taigh-comhnuidh agus an taigh-
adhlacaidh a leagadh gu lar. Agus am feadh ’s a
bha 'n obair so a’ dol air aghart, thug e leis
Alcolomb agus a mathair do’n luchairt. B’ ann
an sin a thug e an tuilleadh broin dhaibh an uair
a dh’ innis e dhaibh mu ’n ordugh a thug righ
Haroun Alraschid seachad. “Tha e ag aithn-
eadh dhomhsa,” ars’ esan riutha, ‘“an t-aodach a
thoirt dhibh, agus bhur cur air falbh dearg
ruisgte air feadh a’ bhaile fad thri latha a chum
gu’m faic an sluach sibh. Tha e anabarrach
fad an aghaidh mo thoile a’ bhinn chruaidh-
chridheach agus mhaslach so a chur an gniomh.”

Labhair an righ na briathran so air a leithid
de dhoigh ’s gu’'n robh e soilleir dhaibh gu 'n
robh e air a bhioradh 'na chridhe le truacantas
agus le bron. Ged a bha truas mor aige riutha,
dh’ fheumadh e an t-ordugh a fhuair ¢ a chur an
gniomh ar nco bheirteadh an rioghachd uaithe.
Ach cha @’ rinn e uile gu leir mar a dh’ aithn
Haroun Alraschid dha. An aite na mnathan
truagha a chur air falbh air feadh a’ bhaile dearg
ruisgte, dh’ ordaich e leintean mora gun mhuilich-
innean a dheanamh dhaibh dhe 'n aodach cho
dona ’s a bha ri thaotainn.

(Ri leantwinn).




300

la.c-Talla.

Air a Chur a Mach Uair *san t-Seachdain.

A PHRIS.
Bltadlia; oo 53 sinnn - oo n s AT #1.00
Sia MEOSAR, .0 cvvennid svmen suasinen .50
by U e [, O e S e .30

Cairear am paipear gu luchd-gabhail ann an
Breatunn, an New Zealaad, ’s an duthehannan
eein eile air son 1.52 neo @s. 3d. ’sa bhliadhna,
Tha *phris ri bhi air a phaigheadh toiscach na
bliadhna,

Biodh gach litir us eile air a seoladh gu

PUBLISHERS MAC-TALLA,

Sydney, Cape Breton.

DI-HAOINE, AM MART 29, 1901.

An t-Arm Breatunnach.

(Oban Times).

Thug an cogadh mu dheireadh so
an duthaich gu bhi faicinn nach ’‘eil
an t-arm cho laidir’s a bu choir air
son dion na dithcha. Anng na laith-
ibh so féin tha e car bronach a bhi
toirt fainear nach ’eil ach armailt glé

shuarach aig an tigh ; agas na'n tig--

eadh na naimhdean oirnn gn 'm biodh
sinn. ann an teinn glé thruagh.
Roimhe s0 o cheann linn no dhd bha
sinn a’ cur ar n-earbsa as a’ chabhlach
mhor neartmhor as am bheil sin uile
lin do uaill. Bha sinn a’ meas gu’n
robh an cuan féin ’na dhion duinn;
agus cha ’n ’eil teagamh nach robh
agus nach ’eil dion ann an cearcal na
fairge. Ach tha na h-amanna ag
atharrachadh. Tha duthaichean eile
mar an ceudna ag atharrachadh ‘nan
daimhean do 'r taobh fein. Tha eud is
droch mhunadh mu ’n cuairt oirnn an
diugh nach robh cho laidir riamh
roimhe. Tha an t-Ard-Riaghladh,
uime sin, a’ sonrachadh gu’m biocdh
barrachd shaighdeirean air an cur air
chois. ’S e an aireamh air am bheil
iad a’ suidheachadh seachd ceud mile
(700,000); ach tha eagal mor air cuid
nach fhaighear na bheil an so as
eugmhais a bhi ag éigneachadh an
t-sluaigh. Bidh cdmhstri mhor mu 'n
ehiiis 80 mu ‘m bi nithean air an cur
an eagaibh a chéile gu ceart. Tha
feum air gu’m biodh an sluagh’s gach
aite ag altrum spiorad na sith,

* Bha i-Fhein cho Caoimhneil.”

Tha an sgeul beag a leanas, a thainig
4 Bail-a-cliabh, an Eirinn, a nochdadh
cho mor ’sa bha 'n gradh a choisinn
Ban-righ Victoria dbi féin am measg
an t-sluaigh anns gach cearna de’n
rioghachd:—

Bha gille beag, bochd, air droch
aodach ’s air an robh coltas na ecaith-
eimh, a coiseachd aiv srdid Ghrafton,
am Bail-a-cliabh, nuair a chunnaic e
air an lar paipear air an robh na
facail, “Bas na Ban-righ,” air an eclo-
bhualadh ann an litrichean mora,
dubha. - Chaidh e air ball far an robh
caileag og a bha astar beag air
falbh a’ creic fhltiranan, agus cheann-

aich e leis an aon sgillinn a bh’ aige
badan beag de fhltiranan hoidheach

gorma, agus gun fhacal a radb, ’s na
? sruthadh le ghruaidhean,
chairich e iand gu clramach air an
thacal “Ban-righ.” Beagan mhion-
aidean an deigh sin ruith each is car-
bad thairis air, agus bha e air a ghitilan”
do'n tigh-eiridinn, a’ basachadh. Anns
an tigh-eiridinn chaidh thebrach dheth

dedir a

le duin’-uasal a chunnnaic na rinn e,
agus a lean air a shail an deigh do'n
sgiorradh tachairt, car son a chaidh e
chosg an aon sgillinn airgeid a bh’aige
anns an ddigh ud. O ’dhuin’uasail,”
ars esan le guth fann critheanach,
“nach robh i-fhein cho eaoimhneil ris
na saighdearan; agus nach eil mo
dhithis  bhraithrean, Padruig agus
Pheilim, an drasta fhéin anns a chog-
adh.,” TUine ghoirid an deigh sin
chaochail e, agns chaill Righ Tomhar
aon de na h-iochdarain bu dilse bha
riamh aig a mhathair.

e

“ Tuilleadh dhe d’ Airgead.”

Bha baintighearn’ uasal, ard aon
uair ’an Glascho, a b’ abhaist dol gu
riaghailteach do’n eaglais, air a h-éid-
eadh gu riomhach ann an sloda,’s
gach seorsa de dh’ uidheam a bu
bhriagha na chéile—srdl ard luach-
mhor m'a ceann, sgaileagan sioda 'n a
laimh, agus uaireadair dir air a taobh.
Cha b’ abhaist d’i aon pheighinn a
chur annsa’ mhéis air son nam bochd
mar a rachadh 1 seachad, ach thionnd
adh iris na foirfich le mor mhodh,
agus dheanadh i beiclosal m’ an coinn-
camh, agus 'n a dhéigh sin sheoladh 1
a stigh do 'n eaglais le anabarr modh-
alachd.- Latha de na liithean, mar &
bha i a’ tighinn a stigh ’s a dluthach-
adh air a’ mheis, a’ dol a’ dheanamh

_beic mar bu ghnath leatha, ghabh

geann duine edir a bha 'n a sheasamh
aig a’ mhéis misneach agus thubhairt
e:—“A bhean-uasal ard, fhlathail,”
ars’ esan, “tog dheth so; thoir
dhuinn na’s lugha de d’ mhodh agus
barrachd de d’ airgiod.” Ghabh o
bhean-uasal an sanas a thug am
foirfeach dh'i. Cha deach 1 tuilleadh
seachad air a’ mheis gun a sgillinn a
chur innte, agus beic a dheanamh

mar an ceudna.
—_————————

A’ Choille.
Mur cumar suas a choille cha bhi
sliinte aig daoine. Ts ecbir earann

iomchuidh de gach duthaich a bhi fo

chraobhan ma thatar air son slainte

agus fallaineachd a bhi air am meall
tuinn leis an tsluagh. HEsan a tha
saoithreachadh os leith na coille tha e
saoithreachadh air gson math agus
buannachd sluaigh na duthcha. Faod-
aidh craobh a bhi anns an rathad, ach
cha’n ’eili gun fheum idir. Is e’n
diugh an t-dm air son obrachadh ma
tha sinn air son a bhi air ar beann-
achadh an aite bhi air ar mallachadh
le sluagh nan linntean ri teachd. An
cinneach a tha deanamh dearmad air
na coilltean, is cinneach e d’an dan a
dhol am mugha.—Hon. Elizur Wright.

A chuideachd a’s motha tha ’n Canada
air son deanamh us creic . . . .o o0 v

AIRNEIS - TAIGHE ’S BRAIT - URLAIR.

THA STOC MOR DAONNAN AGAINN AIR LAIMH
'NAR TAIGH-CEANNACHD AIR

Sraid Shearlot, + = a= D,

Tha sinn a’ creic gach seors’ innsridh air an cuirear foum am broinn teighe.
Tha ar prisean ceart. Taghail againn,

o« Ceannaich o’'n Chuideachd a’s Motha, 's caomhain t’ airgead.”

AMHERST BOOT & SHOE Mig. Co.,

Amherst, N. S.

A Chuideachd QGhriasachd a’s llotha tha ’s na
Roinnean Iseal.

Tha ar Brogan, agus gach seorsa caiseirt a tha sinn a deanamh, an deigh ainm
mor fhaotainn.

Tha Mr. D. F. Domhnullach, a Stellarton, a’ cur cuairt os ar leth air Ceap
Breatunn ’s taobh an ear Nobha Scotia, uair ’san raidhe. Ann am baile Halifacs
tha sinn &’ cumail aig 153 Granville Street,


file:///NABAR1

NAIGHEACHDAN.
Chaidh fear Domhnull Mae Cormaie,

& bha ’g obair ann am ménn Inter-
national, am Bridgeport, a ghoirteach-
adh le tuiteam guail maduinn Dior-
daoin s'a chaidh.

Db’thosgladh parlamaid Eilean a
Phrionnsa Di-mairt leis gach greadh-
nachas ig abhaist a bhi air a chleachd-
adh. Chan %eil diil #i i bhi na
suidhe ach uiine ghoirid, oir cha'n eil
moran gnothuich ri dheanamh, agus
tha a mhor chuid de na buill air an
aon tacbh. Cumaidh sin iad o bhi
tarruinn uine le oraidean fada.

Tha na gillean a bhiodh a draibh-
eadh nan each ann am méinnean
(thlace Bay a’ ditiltadh obrach air an
t-seachdain so. Tha iad ag radh gu'n
robhtar a’ cur tuilleadh s’a choir mu
’n coihneamh, agus air an aocbhar sin,
sguir iad. Cha'n eil ach fior bheagan
guail ‘ga chur a mach as an da mhéinn
sin o chionn dha no tri lathaichean.

Tha stoirmeannan mora sneachda
anns na Staidean an Tar o chionn
geachdain no dha air ais. Ann an
Colorado ’s an Nebraska, bha iad cho
fiadhaich ’s gu robh na miltean de
chrodh ’s de dh’ eich ’s de chaoraich
air an call, cuid dhiubh air an reoth-
adh gu bas air na h-diteachan nochte,
agus cuid air an tiodhlacadh fo'n
t-sneachda anns na glinn s am
bruaichean nan aibhnichean far 'n do
ghabh iad fasgadh,

Chaidh fear Seumas Mathanach, a
mhuinntir EKilean a’ Phrionnsa, a
ghoirteachadh aig an obair-aruinn,
Dior-daoin, le tuiteam bhar fiirneis
air an robh e 'g obair. Cha robh e
air a ghoirteachadh ro-dhona, agus tha
e ’dol gu math am feobhas clieansa.
Beagan lathaichean roimhe sin chaidh
trittir dhe’'n luchd-cbrach a lesgadh ls
spraidheadh ges. Bidh iad air a
cumail o obair gu ceann treis a di’
tiine, ach cha'n eil iad aiin an ¢unnart
sam bith,

Tha neo-chordadh a rithist ann am
méinnean-guail Phennsylvania eadar
i luchd - obrach agus luchd-seilbh

+ méinnean; tha'n luchd-obrach a’
v oidheadh mar tig na maighstirean
i« bhi leagte ri ’n iarrtussan romh 'n
¢'.eud latha de dh’ Aprail gu'n seas

a1 a mach a rithist. Cha bli sin
52 .leach cho dona ri iad a sheasamh
am mach toiseach &' gheamluaidh.

£a luchd-seilbh nam méinnean a’ eur
r¢ npa an obrachadh,an deigh so, deich
azirean a h-uile latha., Tha na daoine
ilie’'n bharail gur ann a tha iad a
-ieanamh sin air son moran guail a
chiar m’a seach air choinneamh strike,
wyus tha iad a’ bagradh a dhol am
inaeh air ball.

Tha Jeabhran miosail ga’r ruigh-
¢chd 4 baile New York d’ an ainm
“An Gaodhal.” Tha e air a chlo-
Shualadh gu snasail ann am Beurla ’s
:n Gailig-Eireannach, agus cha 'n vrr-
.nn each a bhi taitneach leothasan a
:":a de shliochd na h-Eirinn, oir tha
saoran fiosrachaidh ann muo’'n dithaich
:in agus mu h-eachdraidh. La Fheill
Padruig, chuir “dn Gaedhal” a diY
ionnsuidn gach aon de luchd-gabhail
litir anns an vobh seamrag bheag
shorm a di’ fhas air fonn na h-Eirinn
£éin, agus a thugadh a mach do Amer-
ica air son ainm agus clit Naomh
Padruig tirachadh ann an eridheachan
an t-sluaigh a thainig a nall as an
dithaich a bha air a beannachadh cho
mor, tre ‘shaothair,

aig arm nan Staidean.

MAC-TALLA

Chaidh bristeadh a stigh do'n stdr
aig M. Caimbeul & Co., ann an Glace
Bay oidhche Di-mairt, agus chaidh
fiach ceud gu leth dolair de bhath-
ar a ghoid. An oidhche cheudna,
chaidh a mheairle cheudna dheanamh
ann an stor cnideachd a’ ghuail aig
Caledonia.

Tha fios a tighinn as na h-Eilean-
an Philippeach, gu bheil Aguinaldo,
ceannard npan ceannairéeach, air a
ghlacadh, agus a nise 'na phriosanach
Tha dochas
aig muinntir nan Staidean gu’'n comh-
airlich Aguinaldo do na ceannardan
eile striochdadh, agus ma ni iad sin,
bidh an cogadh air a thoirt gu crich.

Bha an t-uisge trom ann fad an
latha 'n dé. Thug e isleachadh mor
air an t-sneachda, agus far nach robh
sneachda ghlan e am poll bhar nan
voidean. Tha an deigh air an acar-
said gu math crion, agus ma leanas an
t-side car blath, bidh e as an rathad
an uine gle ghoirid, agus bidh cothrom
aig na bataichean-aiseig air ruith
eadar an da bhaile.

Tha comhairle ur Ghlace Bay ann
an trioblaid. Thatar a deanamh a
mach nach robh an taghadh laghail,
agus mar sin nach eil ebir aca bhi
suidhe mar comhairle. Chaidh gach
ball de'n chombairle a shumanadh an
la roimhe, agus tha aca ri ctirt a
sheasamh; ach chan e¢il fhios nach
dean iad sin a sheachnadh le an Ait-
eachan a thoirt suas, agus taghadh ur
orduchadh. Cuiridh sin gach clis
ceart agus cumhnaidh e cosguis.

Tha na Boerich a’ cogadh fhathast.
Tha iad a seasamh am mach cho math
’s is urrainn iad, ach tha iad a sior
chall ’s a' sior fhas na’s laige. A
reir nam fiosan mu dheireadh a thainig,
cha'n eil ind a’ deanamh a bheag ach
a teicheadly roimh ’n arm, agus a dean-
amh gach call a tha ’'nan comas a
chur air na Breatunnaich. Tha an
Heanalair Botha, a reirsgeoil, a cheana
’eabhail sithveachais nach do ghabh
¢ ris na camhachan a bha air an our
na thairgse le Kitchener.

Tha soirbheachadh mor le iasgair-
ean nan ron ann an Newfoundland air
an earrach so. Tha na soithichean
a chaidh am mach a tilleadh lan Iuchd-
aichte. Thatar a meas nach eil air-
camh nan rdn a chaidh a ghlacadh na
s lugha na ceithir ceud mile, an Air-
eamh' a’s motha chaidh a ghlacadh air
aon earrach o chionn fichead bliadhna.
Bidh so na chuideachadh mor do
mhuinntir Newfoundland, far am
bheil &’ chiuid is motha de'n t-sluagh
an earbsa ri toradh na mara air son
am bedlaind.

Mar a chaidh iomradh roimhe, bha
cordadh air a dheanamh eadar Ruisia
agus Sina, leis an robh Manchuria ri
bhi air a chur gu h-iomlan fo riagh-
ladh Ruista. Chuir Breatunn an agh-
aidh so gu laidir, ag agairt nach bu
choir do Bhina cdbrdadh sam bith a
dheapamh ri aon rioghachd seach
rioghachd eile gus am biodh chisean
na datheha an toiseach air an socrach-
adh air dhdigh a riaraicheadh na
rioghachdan uile. Ghabh na Staidean
agus Tapan pairt Bhreatuinn anns a
chitis, agus ’se bu chrich dh’an chord-
adh nach cuireadh luchd-riaghlaidh
Shina an ainmean ris idir. S mor is
fheairrde Ruisia stil a chumail oirre.
Tha sannt mor fearainn oirre, agus
tha i gle thric coma ciod an doigh air
am faigh i e

-

Cha 'n eil sinn cruaidh ort]

«af)iair a tha sing a tairgse dbut
bhargan mar a leanas .

Larigans olla-chairte air $1.10—bha iad
roimhe so $1.75. Dongola Bals, le buinn
dhubailte, air $1.15—tha ceannaichean
eile faotainn $1.75 orra. Da phaidhir de
shocsaichean cloimhe air cairteal dolair,
agus am paidhir bhrog a’s fhearr a chuir
thu riamh air do dha chois $3.00. Tha sinn
a deanamh ar n-uile dhichioll air luach
t' airgeid a thoirt dhut ann an caiseart,
agus theid sinn an urras air gach paidhir
a chreiceas sinn.

H. H. Sutherland & Co.
Bathar Cruaidh « =

BATHAR CRUAIDH
Tha sinn a’ cumail [SOITHEACH—COCAIREAGHD
gach seorsa : : : : lPAINT agus OLLA

UIDHEAM SAOIRSNEACHD

Tha sinn a’ creic air na prisean a’s isle.

SYDNEY HARDWARE Co.,
Sydney Hotel Block.

Telephone 228,
Feb. 20, *01—1yr

Kelly & Dodge,

Dealbhadairean.

Seomar Dhealbh os cionn Stor Aonghais Mhic Guaire

OBAIR MHATH AIR A DEANAMH AN | _
EALAMHACHD AIR PRIS REUSANTA [

Cordaidh i Riut.

A

Faic ar n=0bair. -

Ged nach eil againn ach roinn bheag de na tha
air an t-saoghal de

BHIADH BHEOTHAICHEAN,

tha na tha againn 'nan deagh chunnradh.

Min Bhuidhe (air a deagh bhleth) $1.30 am poea.
Biadh Pronn—Corea, Corn agus Crithneachd.
Corn Briste, Min Innseanach, Min Lin, Prann.

&= Tha beagan bharaillean dhe m fhlur mhath a bha
sinn a creic air $4.00 againn fhathast.

F. & J. MORLEY.

Drochaid an Rathaid Iaruinn,
e SIDNL, C. B.






